
雪中偶成

二首

作者：藍仁　明

本作品收錄於《藍山集/卷05》

背郭茅堂早閉門，天寒獨戀緼袍温。

琴書散漫無賓客，稼穡艱難有子孫。

竹杖稍能扶病力，梅花强欲惱吟魂。

蹇驢踏雪如堪借，行盡江南數里村。

臘前三白報年豐，里巷歡愉著處同。

林野漸添飢鳥雀，階除初積走兒童。

梨花柳絮遮無地，鷺羽鴻毛散滿空。

也有灞橋清興在，獨慚衰老句難工。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

